
Situaziun generala: I dat be
pitschnas differenzas da pressiun
en la vischinanza da las Alps.
L’aria è plitost umida ed i fa vi-
navant aura d’urizis.
Oz: La damaun èsi anc ni-
vlus. Suenter daventi den-
tant pulit sulegliv.
Encunter saira datti
en la Bassa e per-
lung ils culms in-
tgins uradis. Las tem-
peraturas èn enturn 20 enfin 25
grads. Il cunfin da nulla grads è
sin 3000 meters. I tira in vent
flaivel dal sidvest.
Prognosa: Gievgia e venderdi èsi
chaud e sulegliv en l’entira
Svizra. Suentermezdi datti sin-
guls urizis u uradis.

■ L’AURA DAD OZ

Chaud e sulegliv en l’entira Svizra

Era il Spital universitar
da Turitg è pertutgà da
l’acziun da protest dal
persunal da tgira. KEYSTONE

Sic transit gloria mundi: Mister AGRA 2000. CARICATURA G. URSCH

Socialdemocrats en avantatg
A Cuera vegn il cussegl da la citad tschernì questa fin da emda

DA MARTIN CABALZAR

■ Cuira elegia questa fin
d’emna il cussegl da la citad,
l’executiva communala. Per
trais sutgas aspireschan na
main che sis candidats virils.
Ils megliers trumfs han questa
giada ils socialdemocrats, sco
sulets tramettan els in cus-
seglier en carica en il cumbat
electoral. Il cussegl da la citad
da Cuira sa cumpona en la pe-
rioda d’uffizi actuala che scada la
fin da matg da mintgamai in re-
preschentant dals cristiande-
mocrats, da la partida populara e
dals socialdemocrats. Muort la
limitaziun dal temp d’uffizi a 12
onns na pon il president da la ci-
tad Christian Aliesch (pps) ed il
cusseglier Josef Rogenmoser (pcd)
betg pli candidar per ina ulte-
riura perioda d’uffizi e sortan
uschia definitivamain da l’execu-
tiva municipala.

In cumbat tranter umens
Dals cussegliers da la citad en uf-
fizi candidescha sulettamain
l’anteriur scolast primar Martin
Jäger (46) da la partida socialde-
mocratica per ina ulteriura pe-
rioda d’uffizi. A Martin Jäger esì
reussì da stgatschar avant quatter
onns la partida liberaldemocra-

tica ord la executiva communala.
Sco sulet cusseglier chi recandi-
descha ha Martin Jäger schanzas
intactas da vegnir reelegì dumen-
gia proxima cun in bun resultat.
La ps dispona numnadamain en
la chapitala grischuna dad ina so-
lida basa d’electuras ed electurs.
Per las duas ulteriuras sutgas
datti in cumbat vehement tran-
ter trais umens. Lur aspiraziuns
per ils dus mandats vacants han
annunzià: il planisader spazial
Roland Tremp (49) da la partida
cristiandemocratica, l’architect
Peter Suter (43) da la partida li-
beraldemocratica ed il secretari
dal departament chantunal Chri-
stian Boner da la partida popu-
lara ed il tecnicher da stgauda-
ment Victor Scharegg (37) da la
partida cristiansociala. Pitschnas
schanzas da reussir ha il magister
da scola media Stefan Alois
Tschümperlin (39) che candide-
scha ina gia dapli sco selvadi.

Ina regenza mez-sanestra
n’è betg exclaussa

Sin fundament da questa con-
stellaziun nè betg exclaus che
Cuira obtegn ils 7 da matg u pli
tard en in secund scrutini ina re-
genza mez-sanestra cun Martin
Jäger (ps) e Victor Scharegg

(pcs). La partida socialdemocra-
tica e la partida cristiansociala
han decidì in sustegn vicendai-
vel, fertant che ils burgais cum-
battan scadin en emprima lingia
per sia pel. La pps è ina partida
da gronda tradiziun politica a
Cuira ed è stada represchentada
enfin oz nuninterruttamain en
l’exectutiva. La partida liberalde-
mocratica ha stuì renunziar a ses
mandat tradiziunal suenter la
sortida da l’anteriur president da
la citad Rolf Stiffler. Era ella ha
fermas ragischs a Cuira. Pli diffi-
cil è il terren politic  a Cuira per
la partida cristiandemocratica.
Per l’emprima giada èsi reussì ad
ella avant 12 onns cun in candi-
dat fitg popular da conquistar in
mandat en l’exectutiva munici-
pala. Per  ampla tensiun e pia
procurà dumengia proxima a
Cuira.

Ils candidats burgais Roland
Tremp (pcd), Peter Suter (pld) e
Christian Boner (pps) sco era
Stefan Alois Tschümperlin (sel-
vadi) candideschan en medem
temp era per il presidi da la citad.
Martin Jäger, Roland Tremp e
Victor Scharegg che fan actual-
main part dal cussegl grond can-
dideschan ultra da quai era per
ina ulteriura perioda per il parla-
ment chantunal.

Peter Suter ( pld) Roland Tremp (pcd) Stefan A. Tschümperlin (selvadi)

